
2024ko otsailaren 20a
Nafarroako Alderdi Popularrak aurkeztutako 11-24/PES-00058 idatzizko galderari dagokionez, Hezkuntzako kontseilariak honako informazio hau ematen du:
Osotara edo hein batean funts publikoekin aritzen diren irakaskuntza pribatuko enpresen VII. Hitzarmen Kolektiboak eta Nafarroako Ikastolen Hitzarmen Kolektiboak eragindako irakaskuntza itunduaren sektoreko 2022ko ekainaren 20ko Akordioak lehenengo apartatuan ezartzen ditu ordezkapenen araubidean aplikatuko diren neurriak. Hauxe dio: 
Hezkuntza Departamentuak, oro har, irakaskuntza publikoaren antzera gauzatuko du ordainketa eskuordetuan dauden irakasleen ordezkapena etapa guztietan; hau da, ordezkapena aldi baterako ordezkapena eragiten duen egoera sortu eta HIRUGARREN egun naturaletik aurrera ordainduko da, baldin eta aldi baterako ezintasunagatiko bajaren parte medikoan ZAZPI egun natural edo gehiago irauten duela kalkulatzen bada (bajaren iraupena gorabehera).
Aurreko paragrafoan adierazitakoa gorabehera, irakasle titularren bajaren lehen egunetik ordainduko da ordezkapena, honako kasu hauetan: 
· Ordeztutako irakasleak hezkuntza laguntzaren berariazko premia duten ikasleei arreta ematen dienean. 
· Ordeztutako irakasleak bi hezkuntza-lerro baino gutxiago ezarrita dituzten ikastetxeetan lan egiten duenean. 
· Ordeztutako irakasleak Batxilergoko bigarren mailan irakasten duenean. 
· Ordezkapenaren arrazoia amatasuna, aitatasuna, adopzioa edo harrera (adopzio aurrekoa, iraunkorra edo sinplea) edo arriskuko haurdunaldiaren ondoriozko baja denean. 
Era berean, VII. Hitzarmenaren 42. artikuluko baimenen kasuan, 15 egun lehenago eskatzen badira eta 3 eta 6 egun arteko iraupena badute, hirugarren egunetik aurrera ordezkapena ordainduko da, betiere horren arrazoia hauetako bat bada: 
· Bigarren mailarainoko senideak edo osasun- edo mendekotasun-arazoak dituztenak zaintzeko arrazoiak, behar bezala egiaztatuta. 
· Haurra haur-eskola edo ikastetxe berrira egokitzeko aldian laguntzea eta parte hartzea. 
· Eskatzailearen lanpostuarekin lotura zuzena duten prestakuntza jarduerak egitea, baldin eta ikastetxeko zuzendariak uste badu jarduera hori onuragarria izanen dela ikastetxean egiten den jarduerarako. 
Gainerako baimenetan, lehenengo paragrafoan ezarritakoa aplikatuko da. 
Baldintza horiek aldatzen ahalko dira irakaskuntza publikoan irizpideak aldatzen badira. 
Arestian aipatutako ordezkapen guztiak EDUCA aplikazioan datuak egiaztatu ondoren emanen dira. Horretarako, ikastetxe bakoitzeko plantilla ikasturte bakoitzeko urriaren 1ean sartuta eta eguneratuta egon beharko da. 
Beraz, irakaskuntza itunduaren sektorearen akordioan ezarrita dagoenez, irakasleak hezkuntza itunduan ordezkatzeko protokoloa jadanik berdindu da hezkuntza publikoan dagoenarekin.
Iruñean, 2024ko otsailaren 19an
Hezkuntzako kontseilaria: Carlos Gimeno Gurpegui 
